
Peregrinus
To leave at first light on the day of a new moon. To go south. 

To have barley bread and milleens cheese in his bag, sufficient 

for four days; three, if hunger gets him in its maw, and trust then, 

he will have to, to the road. To beg a few miles of a passing cart. 

To walk on until sight of the sea, the grey sulk and sump of it, 

the cowhide boat rowed by men who won’t talk and don’t talk 

but hand him out, gently, at the end, to alight in languages he

has no purchase on but must pick his way into, word by word. 

To find himself in the Low Countries, marshlands, creamy soil, 

animals bristling thickly at his step. To pull round him a darkness 

much the same, he will say, as darkness in Durrow or Ballycumber; 

same stars to see him true; a stone in his hand the same cold weight 

as a stone in his hand back at home. To arrive at Sint-Truiden

just before Vespers. To be bid rest and eat. To unstrap, finally,

the book he was tasked to carry, the Abbot of Rahan belting it,

wrapped in leather and wool, to his gut, under léine and brat. 

To offer it in his two open hands to the Abbot of Sint-Luiden. 

To have it accepted by the Abbot’s two open hands. To watch it 

be blessed, unswaddled, set down with Latin, Flemish, French, 

even English, books, all swayed, one time, by the same sway 

of warmth from the Abbot’s hand as he turns pages of vellum 

made from Irish calves, and ink of galls from the oaks of home, 

water from the Clodagh where he fished as a boy, and woad 

from hedges along small fields, every one of them with a name. 

To come from there. To know your place. To carry it with you. 

To want it aired and amplified by strange air. To read in a sky 

that is new to him, kinship. To live in the knowledge of a past 

inscribed in lineage, legend and law. To study ailment, peril, 

strife and harm. To consult. To learn from. To cure, (meaning, 

to ripen and to remedy). To fix resolve to hope. To find a way.

Għal Séamus Boland
Minn Vona Groarke

fl-okkażjoni tal-inawgurazzjoni tiegħu bħala
President tal-Kumitat Ekonomiku u Soċjali Ewropew

Brussell, 23 ta’ Ottubru 2025

léine: traditional long Irish shirt
brat: traditional Irish wool cloak

KELMTEJN TA’ QABEL
Qed ngħixu fi żmien straordinarju minn ħafna lati. 
Ħadd ma kien jimmaġina li l-gwerra għad iddgħajjef 
il-kontinent għal darb’oħra – gwerra li kull istituzzjoni 
u kull korp tal-UE jeħtiġilhom jopponu min-naħa 
tagħhom, mentri fl-istess ħin ikomplu jappoġġjaw 
lill-Ukrajna u lill-poplu tagħha. L-avvenimenti orribbli 
li qed iseħħu qed iħallu ħerba fil-Lvant Nofsani. 
L-insigurtajiet globali u l-kriżijiet planetarji 
qed jiżdiedu u jsiru dejjem aktar akuti. Il-kriżi 
planetarja fuq tliet livelli, jiġifieri t-tibdil fil-klima, 
it-telf tal-bijodiversità u l-iskarsezzi tal-ilma, tirrikjedi 
li ninvolvu ruħna b’mod attiv.

U hemm ħafna aktar kwistjonijiet li jridu jiġu 
indirizzati. Livelli estremi ta’ faqar, meta jitqies il-fatt 
li hemm aktar minn għoxrin fil-mija tal-popolazzjoni 
tal-Unjoni Ewropea (UE) f’riskju ta’ faqar u esklużjoni 
soċjali. Rati demografiċi baxxi, flimkien mad-diffikultà 
li titwettaq tranżizzjoni doppja ekoloġika u diġitali 
ġusta. Il-ħtieġa urġenti għal forza tax-xogħol Ewropea kwalifikata b’kundizzjonijiet tax-xogħol deċenti 
u bażi industrijali b’saħħitha. Il-ħtieġa għal provvista tal-enerġija sigura, affordabbli u b’livell baxx ta’ 
emissjonijiet tal-karbonju biex jiġu żgurati awtonomija strateġika u tkabbir sostenibbli, flimkien ma’ SMEs 
b’saħħithom, li jikkostitwixxu s-sinsla tal-ekonomiji reġjonali u rurali. Għad fadal biss ħames snin sal-iskadenza 
tal-2030 sabiex jitwettqu l-Għanijiet ta’ Żvilupp Sostenibbli (SDGs) tan-Nazzjonijiet Uniti.

F’dan l-isfond ta’ tħarbit globali, faċli nifhmu kif l-UE hija inklinata timxi minn proġett ta’ paċi għal proġett ta’ 
difiża.

F’dan il-kuntest, il-Kumitat Ekonomiku u Soċjali Ewropew (KESE) jeħtieġlu jieħu pożizzjoni u jaġixxi 
b’mod effettiv, billi jsaħħaħ il-fiduċja fid-demokrazija u fl-UE. Jeħtieġ li jagħmel dan fi sfond ta’ theddid 
dejjem akbar għad-demokrazija Ewropea, l-istat tad-dritt u spazju ċiviku li qed jiċkien, li jirrappreżenta 
punt ta’ bidla deċiżiva għas-soċjetà ċivili Ewropea.

Issa aktar minn qatt qabel hemm ħtieġa ġenwina li s-soċjetà ċivili Ewropea, irrappreżentata mit-tliet Gruppi 
tal-Kumitat, taħdem mill-qrib mas-soċjetà ċivili usa’ lil hinn mill-KESE, inklużi l-kunsilli ekonomiċi u 
soċjali nazzjonali. Permezz ta’ din il-kollaborazzjoni, nistgħu nsegwu aġenda Ewropea li verament tibbilanċja 
l-prijoritajiet soċjali, ekonomiċi u ambjentali tal-iżvilupp sostenibbli.

Il-viżjoni tiegħi għal dan il-mandat hija li, matul is-snin li ġejjin, il-KESE jkun jista’, u għandu, jaqdi rwol ċentrali 
bħala katalist għall-parteċipazzjoni tas-soċjetà ċivili. Il-Kumitat kollu kemm hu – il-Gruppi ta’ Min Iħaddem, 
tal-Ħaddiema u tal-Organizzazzjonijiet tas-Soċjetà Ċivili – għandu r-responsabbiltà li juri għaliex l-UE hija 
ta’ valur u li jagħmel twissijiet fejn meħtieġ. Għandna r-responsabbiltà li nipprovdu forum biex nisimgħu, 
niddiskutu, nirreaġixxu u ninfluwenzaw it-tfassil tal-politika tal-UE. Għandna wkoll ir-responsabbiltà li ninvolvu 
ruħna mill-qrib mas-soċjetà ċivili Ewropea usa’ u nibqgħu rilevanti għaliha.

Għaldaqstant, matul il-mandat tiegħi bħala President tal-KESE, se nagħti prijorità lil programm ta’ ħidma 
ċċentrat fuq in-nies, b’tali mod li l-Kumitat jassumi rwol ewlieni biex iqiegħed lis-soċjetà ċivili fil-qalba tal-UE. 
Il-viżjoni tiegħi hija ta’ UE ta’ opportunitajiet, sigurtà u reżiljenza, li lkoll kemm aħna nistgħu nikkontribwixxu 
għaliha. 

Il-qerda tal-faqar tinsab fil-qalba ta’ din il-viżjoni. Għalkemm it-tkabbir ekonomiku u l-ħolqien tal-impjiegi 
jikkontribwixxu direttament għat-tnaqqis tal-faqar, il-faqar fost dawk li jaħdmu għadu realtà fis-soċjetajiet 
tagħna, flimkien mal-faqar fost it-tfal, il-faqar interġenerazzjonali u l-faqar fost il-persuni akbar fl-età.

Nemmen bis-sħiħ li l-faqar jista’ jinqered u matul il-presidenza tiegħi, se nfittex approċċi kollaborattivi biex 
nipproteġu u ngħinu lil dawk l-aktar vulnerabbli. In-nies ma jistgħux jipparteċipaw bis-sħiħ fis-soċjetà jekk ikunu 
foqra, żvantaġġati jew esklużi. Lanqas ma jistgħu jipparteċipaw bis-sħiħ jekk ikun hemm spazju ċiviku li qed 
jiċkien jew jekk is-sigurtà tagħhom tkun mhedda. 

Għal dawn ir-raġunijiet, il-programm ta’ ħidma tiegħi huwa bbażat fuq tliet pilastri:

•	 Unjoni ta’ opportunitajiet

•	 Unjoni ta’ sigurtà

•	 Unjoni ta’ reżiljenza

Biex inwettaq il-programm ta’ ħidma tiegħi, se naħdem mill-qrib u b’mod kolleġġjali maż-żewġ Viċi Presidenti 
tal-KESE, it-tliet presidenti tal-Gruppi, id-detenturi ta’ karigi ewlenin fi ħdan il-Kumitat u l-membri l-oħra 
kollha. Se naħdmu id f’id mal-istituzzjonijiet Ewropej, korpi oħra tal-UE u l-Istati Membri biex b’mod konġunt 
insaħħu l-leġittimità demokratika tal-Unjoni Ewropea (UE).

Barra minn hekk, se niżgura li l-Grupp ta’ Kuntatt tal-KESE, flimkien mal-organizzazzjonijiet u n-networks 
Ewropej tas-soċjetà ċivili, ikunu involuti direttament fl-implimentazzjoni tal-programm ta’ ħidma, u se nfittex 
ukoll li nistabbilixxi sħubijiet mas-soċjetà ċivili mhux tal-UE. Matul il-mandat tiegħi, se nikkoopera maż-
żgħażagħ Ewropej, biex nidentifikaw soluzzjonijiet għall-futur. Huwa imperattiv li niksbu u nżommu l-fiduċja 
taż-żgħażagħ Ewropej, jekk irridu nipprovdu soluzzjonijiet sostenibbli għall-isfidi tat-30 sena li jmiss.

Dan il-programm ta’ ħidma se jibni fuq il-kisbiet tal-presidenti preċedenti tal-Kumitat u fuq l-impenji u 
l-attivitajiet ta’ kuljum tas-servizzi kollha tal-KESE. Ninsab konvint li nistgħu niksbu progress reali u sinifikanti jekk 
il-KESE kollu jaħdem flimkien, biex inpoġġu lis-soċjetà ċivili fil-qalba tal-Ewropa!

Séamus BOLAND
President tal-Kumitat Ekonomiku u Soċjali Ewropew



UNJONI TA’ 
OPPORTUNITAJIET
L-Ewropa twiegħed li tiżgura opportunitajiet indaqs, biex kull persuna tkun tista’ tirnexxi b’mod dinji u ġust. 
Id-djalogu soċjali u s-sħubija soċjali ilhom fiċ-ċentru tal-mudell soċjali Ewropew ta’ suċċess għal għexieren 
ta’ snin. Madankollu, il-faqar, l-esklużjoni soċjali u l-pressjonijiet fuq is-saħħa emozzjonali, b’mod partikolari fost 
iż-żgħażagħ u t-tfal, għadhom ostakli sinifikanti. L-UE tista’ ssir Unjoni ta’ opportunitajiet biss jekk tibbilanċja 
l-prosperità ekonomika, il-politiki attivi tas-suq tax-xogħol u l-inklużjoni soċjali. 

Dan il-pilastru jankra l-presidenza f’aġenda ta’ ġustizzja soċjali, karatterizzata mill-interdipendenza tat-tkabbir 
ekonomiku sostenibbli u l-benesseri soċjali. Is-soċjetà ċivili se jkollha rwol ċentrali fl-iżgurar ta’ dan il-bilanċ. 
Il-pilastru jiffoka wkoll fuq il-ħtieġa li tissaħħaħ il-parteċipazzjoni taż-żgħażagħ u dik interġenerazzjonali, 
kif ukoll fuq l-opportunitajiet indaqs, pereżempju għall-persuni b’diżabilità.

1.1	 L-għoti ta’ opportunitajiet permezz tal-qerda tal-faqar
Azzjonijiet

	 L-għoti ta’ prijorità lill-involviment tal-KESE fl-implimentazzjoni tal-istrateġija tal-UE kontra 
l-faqar; 

	 Il-ħolqien ta’ grupp konsultattiv tas-soċjetà ċivili għall-President tal-KESE dwar il-qerda tal-faqar;

	 L-organizzazzjoni ta’ konferenza annwali ta’ livell għoli dwar il-ġlieda kontra l-faqar;

	 L-analiżi tar-rwol tal-SMEs fil-qerda tal-faqar permezz tal-ħolqien tal-impjiegi, b’mod partikolari fiż-
żoni rurali; 

	 Il-promozzjoni tal-qerda tal-faqar fir-relazzjonijiet ma’ organizzazzjonijiet multilaterali. 

PIL

1.2	 L-għoti ta’ opportunitajiet permezz tal-ġlieda kontra l-esklużjoni 
soċjali
Azzjonijiet

	 L-involviment bis-sħiħ tal-Kumitat fl-implimentazzjoni tal-Pjan Ewropew għal Akkomodazzjoni 
Affordabbli u tal-Pjan ta’ Azzjoni ġdid tal-Pilastru Ewropew tad-Drittijiet Soċjali (2026-2030);

	 Enfasi fuq azzjoni kkoordinata tas-soċjetà ċivili biex tiġi indirizzata l-kriżi tal-għoli tal-ħajja u jiġi 
analizzat ir-rwol tas-soċjetà ċivili fl-appoġġ ta’ persuni vulnerabbli;

	 It-tisħiħ tar-rwol tal-ekonomija soċjali bħala attur ekonomiku importanti, li jipprovdi servizzi 
meħtieġa u affordabbli lil persuni vulnerabbli;

	 It-tħeġġiġ ulterjuri tal-Kummissjoni Ewropea biex tressaq proposti ambizzjużi għat-tieni nofs tal-
Istrateġija tal-UE dwar id-Diżabilità 2021-2030;

	 L-analiżi ta’ azzjonijiet konġunti mas-soċjetà ċivili biex tittaffa l-kundizzjoni ta’ persuni mingħajr 
dar fi ħdan l-UE.

1.3	 L-għoti ta’ opportunitajiet għaż-żgħażagħ permezz ta’:

 	 a) Il-parteċipazzjoni strutturata taż-żgħażagħ fit-tfassil tal-politika tal-UE

Azzjonijiet

	 It-tkomplija tal-ħidma essenzjali tal-Grupp taż-Żgħażagħ tal-KESE u tat-Test taż-Żgħażagħ tal-
KESE;

	 Il-possibbiltà li l-Kumitat ikompli jiżviluppa bħala l-pjattaforma ewlenija għad-djalogu maż-
żgħażagħ fil-livell tal-UE, u li jfittex kooperazzjoni strutturata mal-istituzzjonijiet tal-UE, b’mod 
partikolari fil-kuntest tal-proċess ta’ Djalogu tal-UE maż-Żgħażagħ;

	 Id-difiża tal-organizzazzjonijiet taż-żgħażagħ fl-UE u lil hinn minnha u l-appoġġ tagħhom, inkluż 
permezz tat-tisħiħ jew l-iżvilupp ta’ djalogu strutturat mar-rappreżentanti taż-żgħażagħ minn 

pajjiżi kandidati.

	 b) Il-protezzjoni tas-saħħa emozzjonali taż-żgħażagħ u t-tfal

Azzjonijiet

	 L-għoti ta’ aktar viżibbiltà lill-kriżi “silenzjuża” li taffettwa s-saħħa emozzjonali taż-żgħażagħ u 
t-tfal, permezz ta’ kollaborazzjoni mal-istituzzjonijiet Ewropej, l-Istati Membri, l-amministrazzjonijiet 
lokali, is-settur privat, l-organizzazzjonijiet tas-soċjetà ċivili u l-gruppi ta’ riflessjoni;

	 It-tħeġġiġ tal-iskambju ta’ data, l-aħjar prattiki u l-implimentazzjoni ta’ azzjonijiet komuni fil-livell 
Ewropew;

	 L-analiżi ta’ opportunitajiet għall-involviment tal-KESE fl-implimentazzjoni tal-Istrateġija għaż-
Żgħażagħ u l-Pjan ta’ Azzjoni tal-UE kontra l-bullying ċibernetiku.

UNJONI  
TA’ SIGURTÀ
Id-demokrazija u l-libertajiet ċiviċi jeħtieġu protezzjoni kontinwa.  L-ispazju ċiviku li qed jiċkien, in-
nuqqas ta’ finanzjament tas-soċjetà ċivili, l-isfidi għall-valuri Ewropej, l-indipendenza tal-media u ż-żieda fid-
diżinformazzjoni kollha jdgħajfu s-sigurtà u l-fiduċja tan-nies. Dan il-Pilastru jagħti lill-presidenza r-rwol ta’ 
difensur tal-ispazju ċiviku, id-demokrazija u l-libertà tal-media, fi sħubija mill-qrib mas-soċjetà ċivili 
Ewropea usa’. 

Barra minn hekk, jiffoka fuq il-ħtieġa li l-KESE, u l-UE inġenerali, jinvestu fi strateġiji proattivi għall-ġestjoni 
mtejba tal-kriżijiet u għall-involviment fil-preparatezza ċivili. Il-preparatezza effettiva u l-ġestjoni tar-
riskji għas-sigurtà jeħtieġu approċċi olistiċi u kooperazzjoni mill-qrib bejn is-soċjetà ċivili, is-settur pubbliku, 
l-Istati Membri u l-UE. Hija proprju din il-mentalità ta’ unità li tikkostitwixxi dimensjoni essenzjali tas-saħħa u 
s-sigurtà globali tal-UE. 

Fl-aħħar nett, dan il-Pilastru għandu l-għan li jafferma mill-ġdid is-solidarjetà tal-Kumitat mas-soċjetà ċivili 
barra mill-UE, li jenfasizza l-ħtieġa għal aktar prospettiva fl-attivitajiet tal-Kumitat u li jiġbed l-attenzjoni 
għat-theddid għas-sigurtà interna Ewropea.

PIL

2.1	 L-iżgurar ta’ Unjoni ta’ sigurtà permezz tal-ġlieda kontra spazju 
dejjem jiċkien għas-soċjetà ċivili u d-difiża tad-demokrazija u 
l-valuri Ewropej
Azzjonijiet

	 L-għoti ta’ aktar viżibbiltà lis-setgħa ta’ persważjoni tal-korpi tal-UE fl-isfruttar tal-leġittimità 
demokratika tal-istituzzjonijiet Ewropej, pereżempju permezz tal-organizzazzjoni ta’ konferenza 
ta’ livell għoli dwar is-suġġett; 

	 It-tisħiħ tal-impatt tas-soċjetà ċivili fit-tfassil tal-politika tal-UE permezz ta’ djalogu soċjali u ċivili, 
rwol ewlieni għall-KESE fi ħdan il-Pjattaforma tas-Soċjetà Ċivili Ewropea, kif ukoll il-kontribut għall-
implimentazzjoni tal-Istrateġija usa’ tas-Soċjetà Ċivili tal-UE;

	 Is-sensibilizzazzjoni dwar il-ħtieġa għal finanzjament suffiċjenti għas-soċjetà ċivili u l-bini tad-
demokrazija fil-Qafas Finanzjarju Pluriennali (QFP) li jmiss;

	 L-involviment dirett tal-KESE fis-segwitu għat-Tarka Ewropea għad-Demokrazija, b’mod partikolari fi 
proposti ta’ politika u azzjonijiet biex jiġu miġġielda d-diżinformazzjoni, kif ukoll il-manipulazzjoni 
tal-informazzjoni u l-interferenza minn barranin;

	 L-organizzazzjoni ta’ konferenza ta’ livell għoli f’dan il-kuntest dwar il-libertà tal-media ma’ msieħba 
tal-istess fehma;

	 Il-kontribuzzjoni biex jiġi stabbilit Ċentru Ewropew għar-Reżiljenza Demokratika u biex jinħoloq 
Programm tal-UE għar-Reżiljenza tal-Media; 

	 L-involviment tal-KESE fl-implimentazzjoni ta’ aġenda sħiħa tal-UE dwar l-ugwaljanza, l-Istrateġija 
l-ġdida dwar l-Ugwaljanza tal-LGBTIQ, l-Istrateġija Kontra r-Razziżmu u l-Pjan Direzzjonali tal-
Kummissjoni għad-Drittijiet tan-Nisa.

2.2	 L-iżgurar ta’ Unjoni ta’ sigurtà permezz tal-implimentazzjoni tal-
Istrateġija għal Unjoni tal-Preparatezza
Azzjonijiet

	 L-għoti ta’ rwol lill-KESE fl-istrutturi tal-UE li għandhom il-mandat li jimplimentaw l-Istrateġija 
tal-UE għal Unjoni tal-Preparatezza;

	 It-tnedija ta’ inizjattiva jew struttura tal-KESE biex tiżgura l-preparatezza, it-tħejjija u l-ippjanar 
tal-kontinwità tal-Kumitat stess;

	 L-assistenza għall-involviment tas-soċjetà ċivili minn pajjiżi kandidati fil-pjani ta’ kooperazzjoni 
tal-UE dwar il-preparatezza u r-reazzjoni; 

	 L-integrazzjoni tal-preparatezza u r-reżiljenza fis-sħubijiet bilaterali tal-KESE ma’ pajjiżi mhux tal-UE 
u l-kooperazzjoni multilaterali.

2.3	 L-iżgurar ta’ Unjoni ta’ sigurtà permezz ta’ azzjoni esterna
Azzjonijiet

	 L-affermazzjoni mill-ġdid tas-solidarjetà tal-Kumitat mal-poplu Ukren u l-impenn tiegħu li 
jappoġġja lis-soċjetà ċivili Ukrena;

	 It-tisħiħ tal-kapaċità tal-KESE li jirreaġixxi malajr għal sitwazzjonijiet ta’ emerġenza fl-UE kollha, 
permezz ta’ prospettiva u koordinazzjoni interna mtejba; 

	 Iż-żamma tal-impenn tal-Kumitat għall-inizjattiva tal-membri kandidati għat-tkabbir tal-KESE, 
bil-għan li jiġi appoġġjat il-progress tal-pajjiżi kandidati lejn l-adeżjoni mal-UE;

	 L-involviment mas-soċjetà ċivili u t-tisħiħ tagħha fil-viċinat tal-UE u lil hinn;

	 L-antiċipazzjoni u l-għoti ta’ attenzjoni lill-kriżijiet ekonomiċi u soċjali futuri li se jkollhom impatt fuq 
l-UE, pereżempju, ir-refuġjati minħabba l-klima u l-konsegwenzi negattivi tat-tibdil fil-klima fuq 
is-saħħa;

	 L-għoti ta’ kontribut għar-riflessjonijiet tal-UE u l-implimentazzjoni futura tal-Istrateġija Ewropea ta’ 
Sigurtà Interna, b’enfasi fuq ir-reati u t-theddid għall-infrastruttura fiżika u diġitali.

UNJONI  
TA’ SIKUREZZA
Il-kapaċità tal-UE li tadatta għall-isfidi klimatiċi, industrijali, territorjali u demografiċi, fost l-oħrajn, se 
tiddefinixxi l-futur tagħha. Dan il-pilastru jorbot il-kunċett ta’ reżiljenza mat-tliet dimensjonijiet tal-Għanijiet 
ta’ Żvilupp Sostenibbli (SDGs) tan-Nazzjonijiet Uniti. L-ibbilanċjar tal-kompetittività mas-sostenibbiltà, 
il-ġustizzja territorjali u l-ġestjoni tar-riżorsi juri l-ħtieġa għal strateġiji integrati u fit-tul li jkunu ta’ benefiċċju 
għall-popolazzjoni Ewropea kollha.

It-tmexxija b’saħħitha tal-UE dwar l-isforzi globali għall-ġestjoni tat-tibdil fil-klima u t-telf tal-bijodiversità 
trid tkompli, permezz tal-Patt Ekoloġiku Ewropew u l-Konferenzi tal-Partijiet (COPs) tan-Nazzjonijiet Uniti. 
Bl-istess mod, il-kontinwità tal-Patt Blu u impenn ewlieni għar-reżiljenza tal-ilma joffru punt ta’ dħul ċar għall-
involviment pubbliku, mentri r-reviżjoni tal-Politika Agrikola Komuni (PAK), il-verifika rurali, is-sigurtà tal-
ikel u l-aġenda tal-ħiliet iwessgħu l-perspettiva tar-reżiljenza. 

3.1	 Il-bini ta’ Unjoni reżiljenti permezz ta’ tkabbir sostenibbli
Azzjonijiet

	 L-involviment mill-qrib mas-soċjetà ċivili u l-istituzzjonijiet Ewropej dwar in-negozjati dwar il-QFP, 
bil-ħsieb li l-investiment jiġi bbilanċjat bejn il-prijoritajiet soċjali, tad-difiża, tal-innovazzjoni, u dawk 
agrikoli u reġjonali;

	 L-appoġġ ta’ kompetittività tal-UE b’saħħitha u fit-tul billi tingħata għajnuna għall-ħolqien ta’ klima 
favorevoli ta’ investiment u intraprenditorija fl-UE;

	 L-għoti ta’ prijorità lit-tlestija tas-suq uniku, bażi industrijali dinamika tal-UE u l-ħolqien tal-
impjiegi, b’enfasi fuq ir-riċerka, l-innovazzjoni, u t-tranżizzjoni doppja ekoloġika u diġitali;

	 Enfasi fuq l-għeluq tad-distakk fl-innovazzjoni, it-tisħiħ tat-teknoloġiji kritiċi fl-Ewropa u 
l-ħolqien ta’ impjiegi ta’ valur għoli, b’attenzjoni partikolari għat-teknoloġiji tal-enerġija 
rinnovabbli li huma oqsma li fi ħdanhom l-UE tista’ żżomm vantaġġ kompetittiv;

	 Il-kontribuzzjoni għall-implimentazzjoni tal-Pjan Direzzjonali tal-UE għal Impjiegi ta’ Kwalità, bil-
ħsieb li jiġu promossi tranżizzjoni ġusta għal kulħadd u intelliġenza artifiċjali ċċentrata fuq il-
bniedem, b’mod partikolari fuq il-post tax-xogħol;

	 It-tkomplija tal-promozzjoni tal-iżvilupp u l-implimentazzjoni ta’ Aġenda għall-Ħiliet għall-Ewropa 
inklużiva u l-Unjoni tal-Ħiliet.

3.2	 Il-bini ta’ Unjoni reżiljenti billi jiġu promossi sistemi 
agroalimentari sostenibbli, tiġi żgurata s-sigurtà tal-ikel u jiġu 
appoġġjati komunitajiet rurali vijabbli 
Azzjonijiet

	 Il-promozzjoni ta’ opportunitajiet ambjentali, ekonomiċi u soċjali ta’ strateġija Ewropea dwar il-
bijoekonomija u l-implikazzjonijiet tagħha għall-impjiegi tal-UE, iż-żoni rurali, it-tranżizzjoni 
ġusta, l-innovazzjoni, il-politika industrijali u l-kompetittività; 

	 Ħidma ulterjuri mal-istituzzjonijiet Ewropej u mas-soċjetà ċivili biex titfassal PAK sostenibbli u 
reżiljenti wara l-2027;

	 L-għoti ta’ prijorità lil strateġiji rurali olistiċi u l-verifika rurali tal-politiki tal-UE, bil-parteċipazzjoni 
diretta tal-komunitajiet rurali, l-atturi urbani u s-soċjetà ċivili; 

	 Ħidma mill-qrib mal-Kummissjoni Ewropea dwar l-implimentazzjoni tal-Inizjattiva tagħha dwar it-
Tiġdid Ġenerazzjonali fil-Biedja;

	 Il-kontribuzzjoni attiva għall-implimentazzjoni tal-pjan direzzjonali tal-UE għal proposti strateġiċi 
ewlenin tal-Viżjoni tal-UE għall-Agrikoltura u għall-Ikel.

3.3	 Il-bini ta’ Unjoni reżiljenti billi jiġu indirizzati t-tibdil fil-klima u 
t-telf tal-bijodiversità, u jiġu żgurati l-ġestjoni sostenibbli tal-ilma 
u r-reżiljenza tal-ilma   
Azzjonijiet

	 L-għoti ta’ kontribut għaż-żamma ta’ ambizzjoni għolja tal-UE fir-rigward tal-Patt Ekoloġiku 
Ewropew;

	 It-tkomplija tat-trażmissjoni tar-rakkomandazzjonijiet tas-soċjetà ċivili dwar it-tibdil fil-klima u t-telf 
tal-bijodiversità permezz ta’ proċessi internazzjonali, b’mod partikolari l-COPs tan-Nazzjonijiet 
Uniti;

	 L-għoti ta’ prijorità lir-rwol tal-Kumitat fl-implimentazzjoni tal-ekonomija ċirkolari Ewropea; 

	 Iż-żamma tal-Patt Blu bħala prijorità strateġika għall-Kumitat u l-aġġornament tad-Dikjarazzjoni 
tal-KESE dwar il-Patt Blu;

	 Impenn biex il-KESE jsir membru attiv tal-Forum dwar ir-Reżiljenza tal-Ilma mħabbar u 
l-istabbiliment ta’ Pjattaforma tal-Partijiet Ikkonċernati tal-Ilma, flimkien ma’ istituzzjonijiet oħra 
tal-UE, kif propost fid-Dikjarazzjoni dwar il-Patt Blu;

	 It-tħeġġiġ tal-Kummissjoni Ewropea biex tadotta Test tal-Ilma, li għalih għandhom jiġu ppreżentati 
l-proposti leġiżlattivi kollha biex tiġi żgurata l-koerenza tal-politika.

